
Diasporla İş üzrə Dövlət Komitəsindən 
verilən məlumatda bildirilir ki, toplantıda 
komitə sədri azərbaycanlı icmalarında-
kı mövcud durum barədə ətraflı məlumat 
verib. O, Azərbaycan və Polşa arasında 
strateji tərəfdaşlıq münasibətlərindən, son 
dövrdə həyata keçirilən yüksək səviyyəli 
qarşılıqlı səfərlərdən, təhsil sahəsində 
mübadilə proqramlarından, Polşanın müxtəlif 
universitetlərində azərbaycanlı tələbələrin 
sayının artmasından bəhs edib. Dövlət 
Komitəsinə rəhbər təyin edilərkən Prezi-
dent İlham Əliyevin onun qarşısında xüsusi 
tapşırıqlar qoyduğunu xatırladan F.Muradov 
bildirib ki, bunlardan ən əsası dünyadakı 
azərbaycanlı icmaları ilə görüşmək, onla-
rın problemləri ilə yaxından tanış olmaq və 
dövlətin hər zaman soydaşlarımızın yanında 
olduğu ismarıcını çatdıqmaqdır.

Polşada yaşayan azərbaycanlılara Di-
asporla İş üzrə Dövlət Komitəsinin mümkün 
olan hər cür dəstək göstərməyə hazır olduğu-
nu vurğulayan komitə sədri soydaşlarımızın, 
o cümlədən toplantı iştirakçılarının bu ölkədə 
hansı çətinliklərlə üzləşdikləri ilə maraqlanıb.

Azərbaycanın Polşadakı səfiri Həsən 
Həsənov Polşada yaşayan soydaşlarımızın 
təşkilatlanması, cəmiyyətə daha yaxşı inteq-
rasiya olunmaları ilə bağlı fikirlərini bölüşüb 
və tövsiyələrini verib.

Toplantı iştirakçıları çıxış edərək diqqət 
və qayğıya görə minnətdarlıqlarını bildiriblər. 
Tədbirdə Polşa Azərbaycanlılarının Koordi-
nasiya Şurası yaradılıb. Səsvermə əsasında 
Xəlil Həsənov, Lalə Zeynalova və Rəsul 
Məmmədov şuranın koordinatorları seçiliblər.

Gündüz İsmayılov Harvard Univer-
sitetinin 2000-ci ilin statistikasına istinad 
edərək qeyd edib ki, dünyada 188 dövlətdən 
75-i öz konstitusiyasında hansısa dinlə 
bağlı qanunvericiliyin dinə əsaslanması ilə 
bağlı bu və ya digər formada müddəa var, 
113 dövlətin isə konstitusiyasında bunun 
əksinə olaraq dinin hər hansı bir qanunve-
ricilik aktında öz əksini tapması ilə bağlı 
hər hansı bir müddəa yoxdur: “Yəni, 188 
dövlətdən 113-ü dünyəvi dövlət kimi qəbul 
edilir. Bunlar əsasən Avropa, Asiya, Afrika 
və Amerika qitəsində yerləşən dövlətlərdir. 

Amma bir sıra ərəb ölkələri konstitusiyala-
rında qanunların, qanunvericilik aktlarının 
Qurana və ya digər şəriət normalarına 
əsaslanması ilə bağlı müddəalar var. Onu da 
deyim ki, bu cür ölkələr təkcə İslam dünya-
sında deyil, Avropada da, bizlə qonşu olan 
ölkələrdə də var”.

Komitənin sədr müavininin sözlərinə 
görə, dünyəvi dövlət dinə zidd mövqedə 
dayanmır: “Hətta dünyəvi dövlət olduğu 
halda, dini bayramlar dövlət səviyyəsində 

qeyd edilir. Bunun bariz nümunəsi kimi 
Azərbaycanı göstərmək olar. Bizim 
ölkəmizdə əhalinin 96 faizini müsəlmanlar 
təşkil edir. İslam dininin müqəddəs bayram-
ları sayılan Ramazan, Qurban bayramları 
dövlət səviyəsində qeyd edilir. Biz dünyəvi 
dövlət olsaq da, qanun qarşısında bütün dini 
qurumların bərabər olması prinsipini qəbul 
etsək də, dini qurumlar və konfessiyala-
ra imkan olduğu qədər qayğı və diqqətlə 
yanaşırıq.

Azərbaycanda dövlət büdcəsindən hər 
il mütəmadi olaraq dini icmalara vəsait 
ayrılır. Baxmayaraq ki, Azərbaycan dünyəvi 
dövlətdir, eyni zamanda, dövlət başçıları öz 
səlahiyyətlərinə başlamazdan öncə konsti-
tusiya ilə yanaşı, müqəddəs kitaba da and 
içirlər. Bütün bunlar Azərbaycanın dünyəvi 
dövlət olmaqla yanaşı, dinə böyük diqqət 
verdiyini göstərir”.

Dini Qurumlarla İş üzrə Dövlət 
Komitəsinin sədr müavini 
Gündüz İsmayılov “Azərbaycanda 

dünyəviliyin tarixi və bu günü” adlı 
konfransda bildirib ki, dünyada bəzi “dini 
qruplar” dünyəviliyik anlayışını istismar 
edirlər. Dünyəvi dövlət anlayışı dedikdə, 
dövlət idarəçiliyində din iştirak etmir, 
amma dünyəvi dövlət o demək deyil ki, o, 
dinsizdir. Biz hər zaman bu məsələdə ulu 
öndər Heydər Əliyevin fikrini əsas kimi 
nəzərdə tuturuq. 

“Azərbaycan dünyəvi dövlət olsa da, dini qurumlar və 
konfessiyalara qayğı və diqqətlə yanaşır”

“Radikallara xaricdən yardım ona görə bitib ki, 
onlar müxalifət deyil, cinayətkar dəstədirlər”

Ekspert qeyd edib ki, dövlət 
başçısı çıxışında tarixçi alimlər, 
siyasətçilər, dövlət məmurları və 
gələcəyin fəal vətəndaşlarına 
çevrilmək istəyən gənc tələbələrə 
çox maraqlı düşüncə materialları ver-
di: "Müstəqillik tariximizin indiyədək 
yanından ötəri keçilmiş bəzi prinsipial 
faktları açıq ictimai-siyasi və elmi 
müzakirəyə təqdim edildi. Müstəqil 
siyasət kursunun çox çətin, lakin 
ciddi dövlət quruculuğunun vacib və 
alternativsiz şərti olduğunu bir daha 
sübut edən faktların, mülahizələrin 
söylənilməsi qiymətli mesajlar sa-
yıla bilər. Prezident İlham Əliyevin 
nitqinin bütünlüklə ən mübahisəsiz 
mesajı dövlət müstəqilliyi ideologiyası 
ilə bağlı nə indi, nə də gələcəkdə hər 
hansı kompromislərə getməyin müm-
künsüzlüyüdür. 

Xarici səfirlərin AXC–Müsavat 
iqtidarı dövründə hakimiyyət qapıla-
rını ayaqla açdıqlarına dair fikrin bəzi 
dairələr tərəfindən emosional təzahür 
kimi izah edilməsinin özü həqiqətə 
uyğun deyil. Məsələ burasındadır 
ki, hər bir iqtidarın siyasi hakimiyyət 
və dövlətçilik missiyası ilə bərabər 
bundan daha çox "milli hakimiyyət 
qüruru və şərəfi" deyilən bir keyfiyyəti 
də vacibdir. 9 dövlətin rəyi ilə qu-
rulan AXC-Müsavat hakimiyyəti 
özü belə açıq etirafda bulunursa, 
təbii ki, belə hakimiyyətin milli qürur 
və şərəf hissindən məhrumluğu 

mübahisəsizdir və qapıların ayaqla 
açılması kimi dözülməz münasibətlər 
belə şəraitdə öz-özünə meydana 
çıxır.

"Azərbaycan müstəqil dövlətdir 
və heç kim bizə təzyiq göstərə 
bilməz" bəyanatı Prezidentin 
müstəqil dövlətçilik ideologiyasın-
da milli hakimiyyətin qürur və şərəf 
məsələsinə nə qədər önəm verdiyinin 
bariz nümunəsidir".

Ekspert bildirib ki, dövlət başçı-
sı gənclərə müraciətlə "dövlətimiz 
iqtisadi cəhətdən güclü olmalıdır" 
kimi bəyanat verməklə dövlətçiliyimiz 
üçün təhlükələrin hələ də mövcud 
olduğunu, radikal müxalifətin siyasi 
perspektivinin tam itirildiyi vaxtda bəzi 
dünya qüvvələrinin gənclərimizi dağı-
dıcı qüvvəyə çevirmək cəhdlərindən 

hələ də əl çəkmədiyini, lakin bütün 
bunların qarşısında xalqın Prezidentə 
birmənalı dəstəyinin yenilməz güc ol-
duğunu bir daha qətiyyətlə ifadə etdi: 
"Azərbaycanda yarıcan, siyasi siması 
olmayan və hər cür ictimai dəstəkdən 
məhrum olmuş müxalifətin beynəlxalq 
dairələr tərəfindən dəstəklənməməsi 
barədə deyilən fikirlərin gənc 
tələbələr üçün xüsusi əhəmiyyəti var. 
Əslində burada Prezident radikal 
müxalifətin əlinin xarici maliyyə və si-
yasi dəstək rıçaqlarından üzülməsinin 
sadə və məntiqli səbəbini gənclərə 
aydın şəkildə göstərdi - radikallara 
xaricdən yardım ona görə bitib ki, 
onlar müxalifət deyil, cinayətkar 
dəstədirlər, bu qüvvələrin Azərbaycan 
xalqı arasında ciddi dəstəyi qalmayıb. 
Beynəlxalq dairələr həqiqətən də 

radikalları öz təmənnalı və ambisiyalı 
məqsədləri üçün hər cür sövdələrə 
getməyə hazır marginallar kimi görür. 
Xüsusilə də Almaniyada AXCP, 
Müsavat və digərləri ilə bağlı "siyasi 
mühacir" cinayəti şəbəkəsinin ifşası 
radikallara dünya miqyasında qəti 
münasibət formalaşdırdı–cinayətə 
meyilli, öz xalqı tərəfindən atılmış 
dairələrlə ciddi siyasi əməkdaşlığa 
getmək mənasızdır.

Prezident dövlətçilik platformasın-
da əsl prinsipial müxalifətə ehtiyac 
olduğunu bir daha ifadə etməklə 
hazırkı radikal müxalifətin bu missiya 
üçün bütün gərəkli keyfiyyətlərini tam 
itirdiyini inandırıcı tərzdə bəyan etdi".

Baş redaktor deyib ki, ölkədə 
ideoloji boşluqların aradan qaldırıl-
masının mühüm üsullarından biri 
kimi müəllimlərin tələbələrlə daha 
sistemli iş aparmasına nail olmaq 
Prezidentin Azərbaycan xalqına və 
bəzi dünya dairələrinə sərrast mesajı 
sayıla bilər–ideoloji boşluqlar aradan 
qaldırılsa və vətənpərvərlik tərbiyəsi 
işinə universitetlərin potensialı tam 
səfərbər edilsə, beynəlxalq dairələrin 
Azərbaycan gəncliyi ilə bağlı bütün 
ssenarilərini və "növbəti vəba dalğa-
sı" planlarını pozmaq olar.

Siyasi ekspert Aydın 
Quliyev bildirib ki, 
Prezident İlham Əliyev 

BDU-nun 100 illik yubiley 
mərasimində çıxış edərək 
müstəqillik və ondan 
əvvəlki dövrün bəzi vacib 
məsələlərinə yeni elmi 
və siyasi baxış tezislərini 
bəyan etdi.

Polşa Azərbaycanlılarının 
Koordinasiya Şurası yaradılıb

Polşa Azərbaycanlılarının Koordinasiya Şurası yaradılıb. Şuranın təsis 
toplantısında Diasporla İş üzrə Dövlət Komitəsinin sədri Fuad Muradov 
və komitənin nümayəndə heyəti iştirak edib.

Azərbaycanda ədliyyə sisteminin İnsan Hüquqları üzrə Avropa Məhkəməsinin 
presedent hüququna uyğunlaşdırılması məsələləri müzakirə olunub

Ali Məhkəmənin və Konstitu-
siya Məhkəməsinin hakimlərinin 
iştirak etdikləri konfransda Avropa 
Şurasının proqram meneceri Mahir 
Müşteidzadə tədbirin təşkilinə və 
əməkdaşlığa görə Ali Məhkəmənin 
rəhbərliyinə minnətdarlığını bildirib. 
O, belə tədbirlərin ədliyyə siste-
minin təkmilləşdirilməsi sahəsinə 
töhfə verəcəyini vurğulayıb. 

Avropa Şurasının Bakı ofisinin 
rəhbəri Zoltan Hernyes tədbirin “İn-
san hüquqları və əsas azadlıqları 
haqqında Avropa Konvensiyası”nın 
2-ci, 3-cü və 5-ci maddələri ilə 
bağlı Azərbaycana aid işlərdə 
çıxarılan qərarlara, Konvensiya-
nın milli səviyyədə tətbiqinə dair 
toxunulan məsələlərə həsr olun-
duğunu bildirib. Eyni zamanda, 
Azərbaycanda ədliyyə sisteminin 
təkmilləşdirilməsi istiqamətində 
Ali Məhkəmə tərəfindən həyata 
keçirilən tədbirlər, “İnsan hüquq-
ları və əsas azadlıqları haqqın-
da Avropa Konvensiyası”nın 
kontekstində, xüsusilə İnsan Hü-
quqları üzrə Avropa Məhkəməsinin 
perspektivləri baxımından 
qərarların əsaslandırılması ilə bağ-
lı məsələlərin müzakirəyə çıxarıldı-
ğı qeyd olunub. Bildirilib ki, tədbirin 
əhəmiyyəti İnsan Hüquqları üzrə 

Avropa Məhkəməsinin statistikası 
ilə əlaqədardır. Belə ki, 2018-ci 
ilin sonunadək Azərbaycanla bağlı 
çıxarılan qərarların yarıdan çoxu 
2-cü, 3-cü, 5-ci maddələrin pozul-
ması ilə bağlıdır. Digər tərəfdən 
tədbir bu ilin aprelində Azərbaycan 
Prezidenti İlham Əliyevin 2019-
cu il aprelin 3-də imzaladığı 
“Məhkəmə-hüquq sistemində isla-
hatların dərinləşdirilməsi haqqın-
da” Fərmanın aktuallığı ilə bağlıdır. 
Bu fərmanda Azərbaycanda vahid 
məhkəmə təcrübəsinin tətbiqi, 
yerli məhkəmələr tərəfindən 
hüquqi məsələlərin həlli, normativ 
hüquqi aktların tətbiqində ümumi 
yanaşmanın formalaşması, Ali 
Məhkəmənin görəcəyi işlər və 
digər məsələlər əksini tapıb. 

Zoltan Hernyes ədliyyə 
sahəsində islahatların aparıl-
ması, məhkəmə hakimlərinin 
bacarıqlarının artırılmasına dair 
Avropa Şurasının həyata ke-
çirdiyi layihələri dəstəklədiyinə 
görə Ali Məhkəmənin sədrinə 
minnətdarlığını bildirib. 

Azərbaycan Respublikası Ali 
Məhkəməsinin Sədri Ramiz Rza-
yev bildirib ki, ölkəmizdə ədliyyə 
sisteminin təkmilləşdirilməsi 

uzun illərdir dövlət fəaliyyətinin 
əsas istiqamətlərindən biri kimi 
müəyyənləşdirilib və bu sahədə 
intensiv işlər davam etdirilir. Buna 
bariz nümunə kimi, Prezident 
İlham Əliyevin 2019-cu il apre-
lin 3-də imzaladığı “Məhkəmə-
hüquq sistemində islahatların 
dərinləşdirilməsi haqqında” 
Fərmanı göstərmək olar. 

Ali Məhkəmənin sədri deyib 
ki, ölkəmizdə İnsan Hüquqla-
rı üzrə Avropa Məhkəməsinin 
presedentlərinin öyrənilməsi və 
tətbiqi, əslində, məhkəmə siste-
minin müasirləşdirilməsinin tərkib 
hissəsi kimi nəzərdən keçirilir. Bu 
sahədə əsaslı nailiyyətlər əldə olu-
nub. Şərqdə ilk demokratik respub-
lika olan Azərbaycan insan hüquq 
və azadlıqlarına hörmət və digər 
əsas demokratik ideyalara sahib 
qalaraq, onları həyata keçirməyi 
özünün məqsədi elan edib.

Bildirilib ki, milli məhkəmələr, 
bütövlükdə, insan hüquqlarının 

müdafiəsində səmərəli vasitə kimi 
çıxış etməlidir. Ali Məhkəmədə 
baxılan işlərdə insan hüquq və 
azadlıqlarının pozulub-pozul-
maması yoxlanılmalı, pozulmuş 
hüquqlar bərpa olunmalıdır. Ali 
Məhkəmə, həmçinin milli hüqu-
qun insan hüquq və azadlıqları 
haqqındakı müddəalarının milli 
səviyyədə tətbiqi zamanı hüquqi 
mövqeyin formalaşdırılması, bu 
müddəaların Konvensiyanın və Av-
ropa Məhkəməsinin presedentləri 
əsasında şərhi və tətbiqi üçün 
zəmin hazırlamalıdır. Konfrans bu 
baxımdan mühüm əhəmiyyət kəsb 
edir.

Diqqətə çatdırılıb ki, Ali 
Məhkəmənin Plenumunda qəbul 
edilmiş qərarlar, insan hüquq və 
azadlıqlarının səmərəli təmininə, 
onların məhkəmədə müdafiəsi 
zamanı tətbiq olunan hüquq nor-
malarının Avropa Məhkəməsinin 
presedentləri kontekstində şərh 
olunmasına xidmət edir. Plenum 

bir sıra qərarlarında məhkəmə 
təcrübəsinə dair məsələlər 
üzrə izahlar verərkən Konven-
siyanın müddəalarına, Avropa 
Məhkəməsinin presedentlərinə 
istinad olunmasını tövsiyə 
edib. Ali Məhkəmənin Plenumu 
“Təqsirləndirilən şəxslər barəsində 
həbs qətimkan tədbirinin seçilməsi 
ilə bağlı təqdimatlara baxılarkən 
məhkəmələr tərəfindən qanun-
vericiliyin tətbiqi təcrübəsi haq-
qında” 2009-cu il 3 noyabr tarixli 
qərarında azadlıq hüququnun 
məhdudlaşdırılması ilə bağlı hüquq 
normalarını Avropa Məhkəməsinin 
presedentləri prizmasında izah 
edib. Dövlətin pozitiv öhdəlikləri 
ilə bağlı Avropa Məhkəməsinin 
mövqeyi Azərbaycanın məhkəmə 
təcrübəsinə mühüm təsir göstərib. 
Hakimlərimiz dövlətin pozitiv 
öhdəliklərinə istinad edib qanun-
vericiliyin müxtəlif normalarına 
şərh verməklə onları inkişaf etdirir, 
bu öhdəliklər prizmasında insan 

hüquq və azadlıqlarının təmin 
edilməsinə nail olurlar.

Ali Məhkəmənin sədri Ra-
miz Rzayev vurğulayıb ki, dövlət 
orqanları və dövlətin vəzifəli 
şəxslərinin insan hüquq və 
azadlıqlarını pozması nəticəsində 
şəxsə dəymiş mənəvi ziyanın 
əvəzinin ödənilməsi ilə bağlı 
Ali Məhkəmənin Plenumunun 
qərarları da qanunvericilikdə olan 
boşluğun ədalətli satisfaksiyaya 
nail olmaq üçün doldurulması ba-
xımından əhəmiyyət kəsb edir. Bu 
gün Azərbaycan məhkəmələrində 
ədalət mühakiməsini həyata 
keçirən hər bir hakim insan hüquq 
və azadlıqlarının beynəlxalq stan-
dartlara müvafiq qaydada təmin 
edilməsinin dövlətin əsas məqsədi 
olmasını dərk edir. Bu vəzifənin 
layiqincə yerinə yetirilməsi üçün 
hakimlər bilik və bacarıqlarını daim 
təkmilləşdirməli, canlı mexa-
nizm kimi dəyərləndirilən Avropa 
Konvensiyası və İnsan Hüquqları 
üzrə Avropa Məhkəməsinin daim 
inkişafda olan təcrübəsindən 
faydalanmalı, ümumi işə - insan 
hüquqlarının müdafiəsinə töhfə 
verməlidir.

“Ali Məhkəmə Prezident 
İlham Əliyevin 2019-cu il apre-
lin 3-də imzaladığı “Məhkəmə-
hüquq sistemində islahatların 
dərinləşdirilməsi haqqında” 
Fərmanın icrası ilə bağlı bir sıra 
tədbirlər həyata keçirib. Bu 
fərman bizim üçün yol xəritəsidir 
və Azərbaycan məhkəmələri 
üçün tarixi mərhələdir. 
Fərmandan irəli gələn məsələləri 
həyata keçirsək, əminəm ki, 
məhkəmələrimizin fəaliyyəti daha 

da təkmilləşdiriləcək. Bu tədbirlərin 
əsas məqsədi ölkə daxilində 
vətəndaşlarımızın hüquqlarının 
mükəmməl şəkildə qorunması-
dır”, – deyə Ali Məhkəmənin sədri 
vurğulayıb.

Tədbirdə Ali Məhkəmənin 
hakimi Əsəd Mirzəliyev 
“Azərbaycanda ədliyyə sis-
teminin təkmilləşdirilməsi ilə 
bağlı Ali Məhkəmə tərəfindən 
həyata keçirilən tədbirlər”, Avro-
pa Məhkəməsinin hüquqşünası 
Xəqani Quliyev “İnsan hüquqları 
və əsas azadlıqları haqqında Avro-
pa Konvensiyası”nın 2-ci və 3-cü 
maddələri ilə bağlı Azərbaycana 
aid işlərdə ortaya çıxan məsələlər”, 
Avropa Məhkəməsinin hüquqşüna-
sı Vüqar Fətəliyev “İnsan hüquq-
ları və əsas azadlıqları haqqında 
Avropa Konvensiyası”nın 5-ci 
maddəsi ilə bağlı Azərbaycana aid 
işlərdə ortaya çıxan məsələlər”, 
İnsan Hüquqları üzrə Avro-
pa Məhkəməsinin hakimi Lətif 
Hüseynov “İnsan hüquqları və 
əsas azadlıqları haqqında Avropa  
Konvensiyası” konstekstində 
ölkədaxili məhkəmələr tərəfindən 
qərarların əsaslandırılması”, Avro-
pa Şurasının Proqram meneceri 
Mahir Müşteidzadə “Azərbaycana 
aid qərarların icra mexanizminin 
təkmilləşdirilməsi” mövzularında 
məruzələrlə çıxış ediblər.

Konfransda “İnsan hüquqları və 
əsas azadlıqları haqqında Avropa 
Konvensiyası”nın tətbiqinə dair 
digər məsələlər müzakirə olunub, 
suallar cavablandırılıb.

AZƏRTAC

Noyabrın 28-də Azərbaycan Respublikası Ali 
Məhkəməsində “Azərbaycanda ədliyyə sisteminin 
təkmilləşdirilməsi və onun İnsan Hüquqları 

üzrə Avropa Məhkəməsinin presedent hüququna 
uyğunlaşdırılması” mövzusunda konfrans keçirilib.

Qüvvət elmdədir...

– Bu günlərdə Bakı Dövlət 
Universitetinin çoxsaylı professor, 
müəllim və tələbə heyəti əsl bay-
ram əhval-ruhiyyəsi yaşayır. Axı, 
Azərbaycan təhsilinin flaqmanı 
sayılan bu ali təhsil ocağının 100 
yaşı tamam olur. Xalqımızın müd-
rik lideri Prezident İlham Əliyevin 
mərasimdə iştirak edərək çıxış 
etməsi sevincimizi birə- onqat 
artırıb. 

Cənab İlham Əliyev qeyd 
etdi ki, xalqımızın siyasi, ictimai, 

mədəni həyatında Bakı Dövlət Univer-
sitetinin danılmaz xidmətləri olmuşdur. 
Yüz il ərzində universitetin məzunları 
ölkəmizin hərtərəfli inkişafına öz dəyərli 
töhfələrni vermişlər və bundan sonra da 
verəcəklər.   

Azərbaycan xalqının ümummilli 
lideri, müasir Azərbaycanın qurucusu 
Heydər Əliyev Bakı Dövlət Universite-
tinin məzunu olmuşdur. Məhz bu dahi 
siyasətçinin Azərbaycana rəhbərlik 
etdiyi hər iki tarixi dönəmdə ölkəmizdə 
elmin və təhsilin sürətli inkişafına böyük 
önəm verilmişdir. Təqdirəlayiq haldır ki, 
Azərbaycanda elmə, təhsilə diqqət və 
qayğı Prezident İlham Əliyev tərəfindən 
böyük uğurla davam etdirilir. 

Bu günlərdə dahi şair Nizami 
Gəncəvinin məşhur misraları tez-tez 
yada düşür:

“Qüvvət elmdədir,  
                             başqa cür heç kəs,

Heç kəsə üstünlük  
                                     eləyə bilməz”. 

Əminəm ki, Bakı Dövlət Universiteti 
xalqımızın və dövlətimizin inkişafına 
yeni-yeni töhfələr verəcək.

Söhbəti yazdı:  
M.HACIXANLI, “Xalq qəzeti”

Bu il noyabrın 26-da Konqres Mərkəzində 
Bakı Dövlət Universitetinin 100 illik yubileyi 
münasibətilə təntənəli mərasim keçirilib. 
Azərbaycan Respublikasının Prezidenti İlham 
Əliyev tədbirdə iştirak edərək parlaq nitq 
söyləyib. Dövlətimizn başçısının proqram 
xarakterli nitqi ölkə ictimaiyyətində dərin 
məmnunluq hissi doğurub. Bakı Dövlət Uni-
versitetinin dosenti, tarix üzrə fəlsəfə dokto-
ru Atamoğlan Məmmədli bu barədə fikir və 
düşüncələrini bizimlə bölüşərkən dedi: 

Ayten
Машинописный текст
Xalq qəzeti.- 2019.- 29 noyabr. S. 9.




